
                                         
 

 

                                               
 
                                  
 
 
 
                              11.05.2018, Prishtinë,  
                              Ref:27.04.2018\649-2018 
                         
 
 
 
 
Opinion i Këshillit të Mediave të Shkruara të Kosovës ndaj 
ankesës së Sherif Sherifit (përfaqësues ligjor) kundër 
portalit Rilindjaere.press 
 
 
Këshilli i Mediave të Shkruara të Kosovës në mbledhjen e 
tij të mbajtur më 19 qershor 2018, shqyrtoi ankesën e 
Sherif Sherifit (përfaqësues ligjor) kundër portalit 
Rilindjaere.press lidhur me artikullin me titull 
“Ekskluzive: Prokuroria ngritë aktakuzë ndaj babait të 
aktorit të ‘O sa mirë’ Ridvan Muratit”, publikuar më 24 
prill 2018, dhe nxori këtë 

- Ankesa miratohet 
 

 
 



 
 
 
 
 

A R S Y E T I M I 
 

 
 
Në ankesë thuhet se me datën 24 prill 2018, portali 
Rilinjaere.press ka botuar një artikull me titull 
“Ekskluzive: Prokuroria ngritë aktakuzë ndaj babait të 
aktorit të ,O sa mirë’ Ridvan Muratit”. Në ankesë thuhet se 
aktori Ridvan Murati nuk ka lidhje me rastin për të cilin 
shkruhet e që ka të bëjë me babain e tij.  
 
KMShK konstatoi se kjo aktakuzë kundër babait të aktorit 
është ngritur në vitin 2016, e jo tani dhe se sipas etikës 
së gazetarisë dhe interesit publik nuk është dashur që kjo 
ngjarje të lidhet me emrin e aktorit, Ridvan Murati, pasi 
ai nuk ka ndonjë lidhje me rastin.  
 
 
KMShK, shqyrtoi ankesën dhe artikullin dhe gjeti se portali 
në fjalë ka shkelur Kreun II (Raportimi i së vërtetës), 
pasi aktori nuk ka të bëjë fare me këtë ngjarje, se nuk 
është dashur që të përmendet emri i tij në artikull, dhe se 
emri i tij nuk përmendet as në aktakuzën e përmendur.  
 
 
Bazuar në atë që u tha më lartë, KMShK vendosi si në 
dispozitiv të këtij opinioni.  

